RELACION

PËR

PROJEKT VENDIMIN
“PËR RISHIKIMIN E PLANIT KOMBËTAR PËR ENERGJINË DHE KLIMËN 2020 – 2030”
I. QËLLIMI I PROJEKT VENDIMI DHE OBJEKTIVAT QË SYNOHEN TË ARRIHEN

· Ky projekt-vendim ka për qëllim të ofrojë një udhërrëfyes të qëndrueshëm për tranzicionin energjetik të Shqipërisë, duke kontribuar në reduktimin e emetimeve të gazeve serrë, rritjen e pjesës së energjisë të prodhuar nga burimet e rinovueshme në totalin e energjisë së konsumuar, rritjen e efiçencës së energjisë; rritjen e sigurisë energjetike si dhe integrimin në tregun evropian të energjisë, në përputhje me Traktatin e Komunitetit të Energjisë dhe objektivat e BE-së për vitin 2030.
· Ky projekt- vendim ka si objektiv reduktimin e emetimeve të gazeve me efekt serrë (GES) në përputhje me kontributet kombëtare të përcaktuara, nxitjen e masave për ruajtjen dhe shtimin e sipërfaqeve pyjore si elementë natyrorë për përthithjen e karbonit, rritjen e pjesës së energjisë të prodhuar nga burimet e rinovueshme në totalin e energjisë së konsumuar, mbështetjen për zhvillimin e teknologjive të pastra dhe ndërtimin e kapaciteteve të reja për prodhimin e energjisë nga burime të rinovueshme, uljen e konsumit total të energjisë përmes masave të kursimit dhe përmirësimit të efiçencës në sektorët e ndërtesave, transportit dhe industrise, zbatimin e strategjive për rinovimin e stokut të ndërtesave, diversifikimin e burimeve të energjisë, liberalizimim e tregut të energjisë elektrike dhe mbështetjen e investimeve në sektorin e kërkimit dhe zhvillimit të teknologjive të energjisë së pastër.
II. VLERËSIMI I PROJEKT VENDIMIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE 

Projektvendimi “Për miratimin e Planit Kombëtar për Energjinë dhe Klimën (PKKEK)” është në përputhje të plotë me prioritetet strategjike të përcaktuara në Programin Politik të Këshillit të Ministrave, në veçanti me objektivat për zhvillimin e qëndrueshëm të sektorit energjetik, reduktimin e emetimeve të gazeve serrë, rritjen e sigurisë së furnizimit dhe integrimin e tregut të energjisë në atë të Bashkimit Evropian. Ky projekt vendim është në përputhje me arritjen e objektivave kombëtare për dekarbonizimin, efiçencën e energjisë dhe pjeses se energjise se rinovueshme ne konsumin final bruto, si dhe është përgatitur në mbështjetje të Programit Kombëtar për Aderimin në Bashkimin Europian 2024-2030 dhe Planit Analitik te Akteve për vitin 2025.
Ky projektvendim shërben si instrument politik dhe teknik për të koordinuar politikat sektoriale të energjisë dhe klimës, duke siguruar një bazë të unifikuar për investime, reforma dhe masa ligjore të nevojshme për përmbushjen e objektivave të tranzicionit të gjelbër.
III.
ARGUMENTIMI I PROJEKT VENDIMIT ME PËRPARËSITË, PROBLEMATIKAT DHE EFEKTET E PRITSHME

Përmes këtij projektvendimi, synohet që Shqipëria të orientohet drejt një modeli energjetik të qëndrueshëm, të sigurt dhe të përballueshëm, duke kontribuar njëkohësisht në luftën kundër ndryshimeve klimatike dhe zhvillimin ekonomik të vendit në përputhje me prioritetet e integrimit evropian. 

Më poshtë janë të parashtruara përparësitë, problematikat dhe efektet e pritshme të këtij projektvendimi.

Përparësitë

Zbatimi i Planit Kombëtar për Energjinë dhe Klimën sjell përfitime të shumëfishta në aspekte mjedisore, ekonomike dhe sociale, të cilat përfaqësojnë përparësitë kryesore të këtij projektvendimi:

1. Reduktimi i emetimeve të gazeve me efekt serrë do të kontribuojë në zvogëlimin e rreziqeve nga ndryshimet klimatike si dhe në përmirësimin e cilësisë së ajrit dhe uljen e ndotjes në zonat urbane dhe industriale.
2. Kursimi i Energjisë: Përmirësimi i efiçencës energjetike në ndërtesa do të rezultojë në kursime të konsiderueshme energjie, duke ulur kostot për konsumatorët dhe duke zvogëluar varësinë nga burimet fosile.

3. Zhvillimi i sektorit të energjisë së rinovueshme, nxit investimet dhe krijon vende pune të reja; 
4. Promovimi i inovacionit teknologjik, veçanërisht në sektorët e ndërtimit, transportit dhe industrisë;.

Problematikat

1. Kostot e Investimeve: Implementimi kërkon investime të konsiderueshme, që mund të jenë një barrierë sidomos në sektorë si bujqësia, ndërtimi dhe transporti;
2. Ndërgjegjësim i ulët publik dhe angazhim i kufizuar i qytetarëve dhe sektorit privat në zbatimin e masave për kursimin e energjisë;

3. Zbatimi dhe Monitorimi: Kapacitetet e kufizuara institucionale dhe administrative për zbatimin, monitorimin dhe raportimin e masave;
4. Varësia nga energjia hidrike, e cila e bën sistemin të cenueshëm nga ndryshimet klimatike dhe kushtet e motit;

Efektet e Pritshme:

1. Mjedisi: Nga zbatimi i masave të përfshira në Plan si përmirësimi i efiçencës energjetike, rritja e pjesës së energjisë të prodhuar nga burimet e rinovueshme në totalin e energjisë së konsumuar, dhe reduktim i emetimeve të gazeve me efekt serrë priten efektet pozitive afatmesme dhe afatgjata.
2. Ekonomia: Investimet në ndërtim dhe rinovim dhe zhvillimi i sektorit të energjisë së rinovueshme do të krijojnë vende të reja pune dhe do të stimulojnë rritjen ekonomike.
3. Cilësia e Jetës: Një përmirësim i ndjeshëm në kushte të jetesës përmes efiçencës energjetike do të ndikojë pozitivisht në shëndetin dhe mirëqenien e qytetarëve.

IV.
VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Hartimi i këtij kuadri ligjor është bazuar në Kushtetutën e Republikës së Shqipërisë neni 100 pika 1 dhe 2, të pikave 3 e 4, të nenit 14, të ligjit nr. 155/2020, "Për ndryshimet klimatike"Ligjit nr. 155/2020, “Për ndryshimet klimatike”, Ligjit nr. 124/2015, “Për Efiçencën e Energjisë”, i ndryshuar dhe ligjit nr. 43/2015, “Për sektorin e energjisë elektrike”, dhe Ligjit 24/2023 “Për nxitjen e përdorimit të energjisë nga burimet e rinovueshme” të cilët mbështesin bazën ligjore për masat dhe politikat që parashikohen në plan.

Nga pikëpamja e harmonizimit me legjislacionin ndërkombëtar, projektvendimi është në përputhje me detyrimet e Shqipërisë si palë nënshkruese e Traktatit të Komunitetit të Energjisë dhe zbaton kërkesat e Regullores (BE) 2018/1999 për qeverisjen e bashkimit të energjisë dhe veprimet klimatike, e adaptuar nga Këshilli Ministror i Komunitetit të Energjisë. Gjithashtu, dokumenti reflekton angazhimet e vendit në kuadër të Marrëveshjes së Parisit, Agjendës 2030 për Zhvillim të Qëndrueshëm dhe marrëveshjeve të tjera ndërkombëtare për klimën dhe mjedisin ku Shqipëria është palë.
V.
PËRMBLEDHJE SHPJEGUESE E PËRMBAJTJES SË PROJEKT VENDIMIT
Plani Kombëtar për Energjinë dhe Klimën 2020–2030 (PKEK) përfaqëson dokumentin strategjik afatmesëm të Republikës së Shqipërisë për zhvillimin e sektorit të energjisë dhe përballjen me sfidat e ndryshimeve klimatike, në përputhje me angazhimet kombëtare dhe ndërkombëtare. Ky plan është hartuar në përputhje me formatin e detyrueshëm të Bashkimit Evropian dhe Traktatit të Komunitetit të Energjisë, si dhe ka kaluar një proces të gjerë konsultimi me palët e interesuara.
Struktura e planit

Plani është i organizuar në shtatë kapituj kryesorë, si më poshtë:

1. Përmbledhje dhe procesi i përgatitjes së planit
Përshkruan kontekstin politik, ekonomik dhe mjedisor të Shqipërisë, si dhe procesin e hartimit të planit, përfshirë konsultimet me institucionet, shoqërinë civile, sektorin privat dhe Sekretariatin e Komunitetit të Energjisë.

2. Objektivat kombëtare për vitin 2030
Përcakton synimet kryesore në pesë dimensionet e Unionit të Energjisë:

· Reduktimi i emetimeve të gazrave me efekt serrë (GHG);

· Rritja e pjesës së energjisë nga burime të rinovueshme;

· Përmirësimi i efiçencës së energjisë;

· Rritja e sigurisë së furnizimit me energji;

· Zhvillimi i tregut të brendshëm të energjisë dhe promovimi i kërkimit dhe inovacionit.

3. Politikat dhe masat për zbatim
Përmban masat konkrete që do të ndërmerren në secilin dimension, duke përfshirë:

· Masa për dekarbonizim në transport, ndërtesa, industri dhe bujqësi;

· Skema për mbështetjen e prodhimit të energjisë nga burime të rinovueshme;

· Programet për rinovimin e ndërtesave publike dhe private;

· Masat për përmirësimin e tregut të energjisë dhe menaxhimin e varfërisë energjetike.

4. Situata aktuale dhe projeksionet

Analizon gjendjen aktuale të sektorit të energjisë dhe klimës dhe paraqet projeksionet deri në vitin 2030 dhe më tej, në bazë të skenarëve “me masa ekzistuese” dhe “me masa shtesë”.

5. Vlerësimi i ndikimit të masave të planifikuara

Vlerëson efektet që pritet të sjellin politikat dhe masat e planit në drejtim të reduktimit të emetimeve, konsumit të energjisë, përqindjes së BRE-ve dhe ndikimeve makroekonomike.

6. Korniza investuese dhe nevojat për financim

Parashikon nevojat financiare për zbatimin e planit dhe burimet e mundshme të financimit, përfshirë fondet nga buxheti i shtetit dhe ndihmën ndërkombëtare.

7. Monitorimi, raportimi dhe zbatimi institucional

Përcakton strukturën institucionale për zbatimin e planit, rolet e ministrive dhe agjencive përkatëse, si dhe mekanizmat e raportimit të progresit çdo dy vjet në Sekretariatin e Komunitetit të Energjisë.

VI.
INSTITUCIONET DHE ORGANET QË NGARKOHEN PËR ZBATIMIN E PROJEKT VENDIMIT
Për zbatimin e këtij projekt vendimi ngarkohet Këshilli i Ministrave, Ministria përgjegjëse për Infrstrukturën dhe Energjinë, Ministria përgjegjëse për Mjedisin, Ministria pergjegjese per Financat, Ministria pergjegjese per bujqesine, Ministria pergjegjese per Shendetin dhe Mireqenien Socialesi dhe Institucione të tjera si : Enti Rregullator i Energjisë (ERE) , Agjencia për Efiçencën e Energjisë (AEE), Agjencia Kombëtare e Burimeve Natyrore (AKBN), Operatori i Sistemit të Transmetimit (OST sh.a) dhe Operatori i Shpërndarjes së Energjisë Elektrike (OSHEE sh.a), Agjencia e Inovacionit dhe Ekselences, Agjencia Kombetare e Planifikimit te territorit, ALPETROL, Albgaz, AKUK, APP, autoritetet vendore dhe bashkitë.
VII.
PERSONAT DHE INSTITUCIONET QË KANË KONTRIBUAR NË HARTIMIN E PROJEKT VENDIMIT
Projek-vendimi është përgatitur nga Drejtoria e Politikave dhe Strategjive te Zhvillimit te Industrise dhe Energjisë në Ministrinë e Infrastrukturës dhe Energjisë me ndihmen e asistences teknike te GIZ
VIII.
RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Zbatimi i projektvendimit “Për miratimin e Planit Kombëtar për Energjinë dhe Klimën” nuk gjeneron të ardhura të drejtpërdrejta buxhetore dhe nuk krijon detyrime të menjëhershme financiare shtesë për Buxhetin e Shtetit. Hartimi, miratimi dhe publikimi i dokumentit realizohen brenda burimeve ekzistuese njerëzore, teknike dhe financiare të institucioneve përgjegjëse, kryesisht Ministrisë së Infrastrukturës dhe Energjisë, në bashkëpunim me Ministrinë e Turizmit dhe Mjedisit dhe institucionet e tjera të përfshira.

Shpenzimet për zbatimin e masave të parashikuara në PKKEK do të sigurohen nga kombinimi i fondeve buxhetore të alokuara çdo vit për institucionet përkatëse, fondet e siguruara nga donatorë dhe instrumentet e financimit ndërkombëtar, përfshirë fondet e Bashkimit Evropian, instrumentet financiare të Komunitetit të Energjisë dhe donatorë bilateralë/multilateralë.

                                                                                                 ZËVENDËSKRYEMINISTËR 

                                                                                                                        DHE

                                                                                                                  MINISTËR

                                                                                                               Belinda Balluku

Projekt- vendimi “Për rishikimin e planit kombëtar për energjinë dhe klimën 2020 – 2030” është afishuar në faqen zyrtare të MIE-s dhe ne faqen zyrtare konsultimpublik.gov.al që prej datës 20 dhjetor 2024, në Regjistrin e konsultimeve publike  kanë ardhur komente nga “Lëvizja për Energjinë dhe Klimën”. 
Në veçanti:

Sugjerimet e Lëvizjes për Energjinë dhe Klimën:
· Referuar arsyes përse viti 2020 është marrë si vit bazë për llogaritjet dhe jo më viti 2009 (si në planet e mëparshme), lidhet me disponueshmërinë dhe cilësinë e të dhënave. Bilanci i energjisë sipas nënsektorëve ka qenë i disponueshëm vetëm duke filluar nga viti 2016. Mungesa e të dhënave të detajuara për vitin 2009 dhe më parë e ka bërë të pamundur përdorimin e atij viti si referencë në modelimet e reja. Prandaj është zgjedhur viti 2020 si pikë referimi më realiste, për shkak të disponueshmërisë më të mirë të statistikave dhe përputhjes me zhvillimet e fundit institucionale dhe ligjore në sektorin e energjisë. Lidhur me sasinë e parashikuar të gazeve serrë që do të emetohen në vitin 2030, sipas Planit Kombëtar për Energjinë dhe Klimën, sasia e parashikuar e gazeve serrë që do të emetohen në vitin 2030 është:

a) 11.72 milionë tonë CO₂ ekuivalente (MtCO₂e) në skenarin me masa ekzistuese (WEM);

b) 10.86 MtCO₂e në skenarin me masa shtesë (WAM)​.

· Referuar komentit të dhënë për termocentralet, përfshirja e termocentraleve në Planin Kombëtar për Energjinë dhe Klimën është një domosdoshmëri për plotesimin e kerkeses ne vend duke ulur ndjeshem varesine nga importet ne kuader te sigurisë energjetike te vendit dhe një tranzicioni të qëndrueshëm drejt dekarbonizimit, në përputhje me objektivat e Agjendës së Gjelbër për Ballkanin Perëndimor dhe detyrimet që burojnë nga Direktiva (BE) 2023/1791 për eficencën e energjisë. Shqipëria aktualisht mbështetet në hidrocentrale për prodhimin e 90 % të energjise në vend, prodhim i cili është i ekspozuar ndaj variabilitetit klimatik dhe thatësirave. Në këtë kontekst, termocentralet mbeten të domosdoshëm si kapacitete rezervë dhe fleksibël për të garantuar furnizimin dhe stabilitetin e sistemit elektroenergjetik, veçanërisht në periudha të reduktimit të prurjeve ujore. Për më tepër, edhe pse janë duke u shtuar ndjeshëm kapacitetet prodhuese nga energjia diellore dhe e erës, të cilat janë aktualisht në zhvillim e sipër, ato paraqesin sfida të konsiderueshme për mbulimin e pandërprerë të kërkesës gjatë ditës dhe natës, duke e bërë të nevojshme ekzistencën e burimeve fleksibël të mbështetjes. 
Menaxhimi i tranzicionit energjetik në përputhje me objektivat e Agjendës së Gjelbër kërkon kalimin gradual drejt energjisë së pastër, ku termocentralet kanë rol si “kapacitet tranzitor” për të ruajtur balancën derisa të rritet prodhimi nga burimet e rinovueshme (diellore, eolike, biomasa) dhe të zhvillohet infrastruktura e kapaciteteve të ruajtjes (storage). Termoçentralet me gaz, në kontekstin e objektivave të Shqiperise drejt karbonizimit konsiderohen si “teknologji tranzitore me të pastra” me intensitet më të ulët karboni, që ndihmojnë tranzicionin drejt energjisë së rinovueshme. Përfshirja e termocentraleve në PKEK mundëson një pasqyrim të saktë dhe transparent të miksit energjetik, krijon bazën për planifikimin e reduktimit gradual të varësisë prej tyre dhe siguron koherencë me kërkesat e Bashkimit Europian për planifikim dhe raportim të integruar afatgjatë.  Kjo qasje siguron një tranzicion të qëndrueshëm drejt burimeve të rinovueshme, duke ruajtur njëkohësisht sigurinë energjetike dhe besueshmërinë e sistemit.
Persa i perket TEC-it lundrues 90MW i vendosur në Gjirin e Vlorës, vendimi per marrje me qira te aseteve gjeneruese termike shtesë, të cilat mund të lidhen lehtësisht me Rrjetin e Transmetimit të Energjisë në Shqipëri eshte marre ne kuader te krizes energjitike te shpallur me gjendjen e jashtezakonshme nga Qeveria me ane te Vendimit të Këshillit të Ministrave datë 8 tetor 2021, për furnizimin me energji elektrike e cila zghati deri ne 31 Dhjetor 2022.  Përmes VKM Nr. 757/2021 është miratuar TEC-i lundrues per qene në operim në rast emergjencash, vendim I mare si pasoje e rritjes galopante te çmimit të energjisë në tregjet ndërkombëtare dhe varësise se lartë ndaj importeve ne kuader te sigurise energjitike ne vend.

Për këtë arsye, një nga prioritetet e planit është diversifikimi i burimeve të energjisë duke shtuar prodhimin nga burime të tjera si dielli, era dhe gazi natyror. 
· Referuar sasisë së energjisë nga burimet e rinovueshme në konsumin e përgjithshëm final të energjisë, eshte marre në konsideratë në PKEK, i cili në përputhje me ligjin nr. 24/2023 “Për promovimin e burimeve të rinovueshme të energjisë” dhe metodologjinë e Eurostat, parashikon arritjen e objektivit 54.5% të BRE-ve në KFBE deri në vitin 2030 përmes skenarit WAM, duke përfshirë kapacitetet fotovoltaike të vetëprodhimit, futjen e biokarburanteve dhe modernizimin e rrjetit të OST/OSSH sipas Masterplanit të Rrjetit. 
Shqipëria ka marrë angazhimin ligjor për të arritur një pjesëmarrje të burimeve të rinovueshme prej 54.5% në Konsumin Final Bruto të Energjisë (KFBE) deri në vitin 2030. Ky objektiv është përfshirë në PKEK dhe mbështetet nga dy skenarët e analizuar: me masat ekzistuese (WEM) dhe me masa shtesë (WAM).

· Përmes ankandeve dhe marrëveshjeve bilaterale do të garantohet konsum i konsiderueshëm vendas i energjisë së gjelbër, ndërkohë që masat shtesë të planifikuara sigurojnë që objektivi të mbetet i arritshëm pavarësisht sfidave të kapacitetit të rrjetit dhe konsumit vendas.

· Referuar krijimit te komuniteteve të energjisë (Masa R‑E9), zbatimi i mases ende nuk ka nisur, pasi ligji nr. 24/2023 parashikon miratimin e rregullave te detajuara mbi funksionimin, licencimin dhe mbështetjen e komuniteteve të energjisë, duke përfshirë mekanizmat e aksesit në rrjet, tarifimin dhe skemat e mbështetjes financiare. Deri më sot janë zhvilluar konsultime me operatorët e tregut dhe është përgatitur drafti i parë i akteve zbatuese, i cili do të mundësojë fillimin praktik të krijimit të komuniteteve të para të energjisë. Për rrjedhojë, vonesa nuk lidhet me mungesë vullneti politik, por me nevojën për të ndërtuar një kornizë të plotë ligjore dhe teknike që të sigurojë funksionim të qëndrueshëm, transparent dhe në përputhje me direktivat e BE-së. Pas miratmit te bazes ligore do te vleresohen menyrat me oportune te financimit.
Sugjerimet e Fondacionit Shoqëria e Hapur për Shqipërinë “OSFA”:

· Referuar rekomandimeve të Sekretariatit të Komunitetit të Energjisë, ato janë adresuar  sipas tabeles ne excel bashkelidhur Planit.
· Referuar rekomandimeve për nivelet e shkarkimit të gazeve me efekt serrë është me rëndësi të sqarojmë se PKEK 2020–2030 është përgatitur në përputhje me kuadrin aktual rregullator dhe detyrimet e Shqipërisë si pjesë e Komunitetit të Energjisë. Skenarët e projeksioneve në dokument janë bazuar në politikat dhe masat ekzistuese, si dhe në masat shtesë që janë planifikuar në këtë fazë. Këto do të pasohen nga përditësime të mëtejshme në përputhje me zhvillimet e procesit të anëtarësimit.Edhe pse projeksionet për vitet 2030 dhe 2040 tregojnë një rritje relative të emetimeve krahasuar me trendin e BE-së, PKEK garanton mbajtjen e Shqipërisë brenda objektivave rajonale dhe ndërtimin e kapaciteteve të nevojshme institucionale, teknike dhe infrastrukturore për të realizuar objektivin e neutralitetit klimatik deri në vitin 2050. Përditësimi i ardhshëm i PKEK do të reflektojë më tej këtë përafrim me paketën “Fit for 55” dhe acquis të BE-së. Siç përmendet edhe në dokument, është planifikuar që çdo dy vjet të përgatitet një raport progresi, që do të reflektojë jo vetëm zbatimin por edhe përditësimin e objektivave dhe politikave, në përputhje me zhvillimet e reja të acquis së BE-së në fushën e klimës.
· Referuar komentit numër 1 për Dimensionin e Energjisë së Rinovueshme mbi nevojën për qartësim se si dhe ku do të konsumohet sasia mungesë e BRE-ve informojme se:
· PKEK i rishikuar, përmes skenarit WAM, parashikon që pjesa e burimeve të rinovueshme në Konsumin Final Bruto të Energjisë (KFBE) të arrijë 57.1% deri në vitin 2030, duke tejkaluar objektivin minimal ligjor prej 54.4 % te vendosur nga EnC. Kjo rritje sigurohet nga kombinimi i kapaciteteve ekzistuese hidrike, fotovoltaikë nga ankandet me 416.7 MW, kapacitete eolikë të tenderuar 300 MW, kapacitete për vetëkonsum të bizneseve e familjeve, si dhe panelet diellore per vetekonsum (38.9 MW). Përveç kësaj, kontribut të rëndësishëm japin biomasa dhe biokarburantet. Së bashku me prodhimin ekzistues hidro dhe kontributin e biomasës e biokarburanteve, këto zhvillime sigurojnë përmbushjen e objektivit 59.4%. Në këtë kuadër, Masterplani i Rrjetit dhe investimet për zgjerimin e kapaciteteve të OST/OSSH do të garantojnë integrimin teknik të këtyre burimeve dhe konsum vendas të energjisë së gjelbër.

Edhe pse komenti thekson një boshllëk prej 277 ktoe ose 3.22 TWh, projeksionet e PKEK tregojnë se ky deficit kompensohet nga kombinimi i projekteve të reja në process si ankandi Belshi PV Solar me kapacitet te parashikuar prej 50 MW etj., vetëprodhimi në rritje dhe masat për përmirësimin e efiçencës së energjisë. Për rrjedhojë, miksi i energjisë së rinovueshme për vitin 2030 do të dominohet nga hidroenergjetika, por me një peshë gjithnjë e më të madhe të fotovoltaikëve, eolikëve dhe bioenergjisë, duke siguruar që objektivi i përcaktuar të jetë i arritshëm.

· Referuar komentit numër 2 mbi ndikimin e impianteve të tregut të lirë në arritjen e objektivit kombëtar të BRE-ve sqarojme se PKEK i rishikuar njeh rrezikun që kapacitetet e tregut të lirë (rreth 2,946 MW ose 4.39 TWh) të orientohen drejt eksportit përmes PPA-ve, duke ndikuar konsumin vendas. Për këtë arsye parashikohen mekanizma ankandesh kombëtare, marrëveshje bilaterale dhe masa rregullatore për të garantuar që një pjesë e konsiderueshme e kësaj energjie të konsumohet brenda vendit, duke siguruar arritjen e objektivit 59.4% të BRE-ve në KFBE deri në vitin 2030.

· Referuar komentit numër 3 lidhur me zhvillimin e rrjetit të transmetimit dhe të shpërndarjes te cilet aktualisht nuk janë të gatshme sa duhet për zhvillimin e BRE-ve sqarojme se Ne draft PKEK te rishikuar te cilit I referoheni, kapitulli mbi sigurinë e furnizimit (seksioni 4.4) dhe ai për infrastrukturën (4.5.2) përfshijnë disa përshkrime mbi projektet ekzistuese dhe të planifikuara në rrjetin e transmetimit dhe shpërndarjes. Aktualisht, investimet në linjat e transmetimit dhe shpërndarjes po realizohen me fonde të huaja bazuar ne marreveshje te miratuara me ligj. Analiza të thelluara dhe plane investimesh për zgjerimin dhe përmirësimin e rrjetit, në mënyrë që të sigurohet integrimi i suksesshëm i BRE-ve në sistemin elektroenergjetik kombëtar jane duke u kryer nga Operatorete transmetimit dhe shperndarjes për të përballuar rritjen e konsiderueshme të energjisë nga burimet e rinovueshme (BRE).Referuar komentit numër 4 për energjinë e prodhuar nga termocentralet dhe barrierat e parashikuara të ETS dhe CBAM, impiantet në fjalë konsiderohen si pjesë e masave të përkohshme për sigurinë energjetike. Duke pasur parasysh që baza ligjore për sistemin e tregut të karbonit (ETS) dhe mekanizmin CBAM është aktualisht në proces konceptimi, është e nevojshme që analizat e thelluara lidhur me ndikimet e këtyre mekanizmave në termocentralet me burime fosile, përfshirë impiantet në Vlorë dhe Roskovec, të kryhen pas finalizimit të legjislacionit përkatës. Kjo do të sigurojë një bazë të fortë për përshtatjen e PKEK dhe planifikimin e masave konkrete për menaxhimin e barrierave ligjore dhe ekonomike, në përputhje me strategjitë kombëtare dhe rregulloret ndërkombëtare.

· Referuar komentit numër 5 vetëprodhimi dhe prodhimi i shpërndarë përmes BRE-ve, përfshirë komunitetet e energjisë dhe konsumatorët rezidencialë e bizneset, janë elementë thelbësorë për një tranzicion të drejtë dhe të decentralizuar të energjisë. Aktualisht, mungesa e një kuadri të plotë ligjor dhe rregullator për vetëprodhuesit dhe komunitetet e energjisë kufizon përfshirjen aktive të qytetarëve në sektorin e energjisë. Do të rishikohet dhe zgjerohet masa R-E9 pas finalizimit te kuadrit të plotë ligjor dhe rregullator për komunitetet e energjisë dhe vetëprodhuesit. Gjithashtu, pas finalizimit te bazes nenligjore dhe caktimit te cmimit nga ERE, masat për instalimin e stacioneve të karikimit për automjetet elektrike dhe paneleve fotovoltaike (R-T3) do te azhornohen ne PKEK nepermjet politikave dhe mekanizmave të qartë për rishitjen e energjisë në nivel kombëtar, veçanërisht lidhur me tarifat që do të garantojnë mbrojtjen e konsumatorëve dhe do të favorizojnë përdorimin e energjisë së gjelbër për karikimin e automjeteve elektrike.
· Referuar komentit për Analizën e PKEK  bazuar mbi synimet dhe objektivat Kombëtare (Kapitulli 2) theksojmë se PKEK i rishikuar përfaqëson një avancim domethënës jo vetëm në sasinë, por edhe në cilësinë e politikave të hartuara, ku është bërë përpjekje për të ndarë qartë masat ekzistuese nga ato shtesë, në përputhje me strukturën e kërkuar nga Sekretariati i Komunitetit të Energjisë. Kjo ndarje synon të bëjë të kuptueshëm skenarin aktual të politikave në zbatim (WEM) dhe ndryshimet e mundshme nëse masat shtesë (WAM) implementohen me sukses. Përmasat e ndikimit të dy skenarëve në projeksionin e emetimeve – siç paraqiten në Tabelën 13 – janë dukshëm të ndryshme. Kjo reflekton pikërisht qëllimin e planit: të tregojë se pa ndërhyrje shtesë (WEM), Shqipëria nuk do të jetë në gjendje të përmbushë objektivat e saj të neutralitetit klimatik, ndërsa skenari me masa shtesë (WAM) demonstron potencialin e trajektoreve të transformimit ambicioz të sektorëve kyç. Duke pasur parasysh karakterin gjithëpërfshirës të PKEK-së,, lidhja e drejtpërdrejtë midis masave individuale dhe projeksioneve të emetimeve të GES-ve mund të mos jetë gjithmonë e dukshme. 
· Referuar komentit të paraqitur lidhur me masat G-A1, G-A2 dhe G-A3 (Kapitulli 3), që kanë të bëjnë me sektorin e bujqësisë dhe burimet financiare për mbështetjen e tij, janë të mirëpritura dhe ndihmojnë për të theksuar rëndësinë e përditësimit të vazhdueshëm të masave politike në përputhje me zhvillimet institucionale dhe financiare. Këto masa janë pjesë e Planit Kombëtar për Energjinë dhe Klimën (PKEK) që nga versioni i parë (2020–2021) dhe në atë kohë janë ndërtuar mbi skemat ekzistuese të financimit, përfshirë edhe programin IPARD. Megjithatë, siç është vërejtur me të drejtë, pezulllimi aktual i aksesit në fondet IPARD dhe zhvendosja e mbështetjes së sektorit të bujqësisë drejt instrumenteve të tjera financiare kombëtare dhe të huaja e bën të domosdoshëm rishikimin e përmbajtjes dhe referencave të këtyre masave. Në këtë kontekst, dëshirojmë të theksojmë se PKEK është një dokument strategjik me qasje dinamike, që jo vetëm evidenton masat ekzistuese në zbatim (WEM), por gjithashtu synon të shërbejë si një platformë orientuese për harmonizimin dhe përafrimin e politikave sektoriale me objektivat e energjisë dhe klimës në nivel kombëtar dhe evropian. Prania e masave G-A1, G-A2 dhe G-A3 si masa ekzistuese nuk nënkupton se përmbajtja e tyre është statike apo e pandryshueshme, por përkundrazi, ato janë të hapura ndaj rishikimit dhe përshtatjes me situatën aktuale në fushën e financimeve.

· Referuar komentit të paraqitur lidhur me masat G-W3 – dhe shtimin e impianteve të trajtimit të ujërave të përdorura dhe mbulimit të tyre përkatës  (Kapitulli 3) që adreson me të drejtë një ndër komponentët më të ndjeshëm dhe teknikisht kompleks të integrimit evropian në fushën e mjedisit dhe klimës PKEK i rishikuar njeh qartë nevojën për ndërhyrje strukturore dhe afatgjata në sektorin e ujërave të ndotura, si pjesë e angazhimeve të vendit për një tranzicion të qëndrueshëm mjedisor dhe përmbushje të standardeve të BE-së. Masa G-W3, siç është përfshirë aktualisht në plan, është mbështetur mbi objektiva të përcaktuara që nga versioni i parë i PKEK dhe është kategorizuar si masë ekzistuese (WEM), pasi përfshin projekte të planifikuara tashmë në sektorin publik dhe që kanë marrë mbështetje nga donatorë ndërkombëtarë. Megjithatë, pranojmë që në dritën e zhvillimeve të fundit, përfshirë edhe përgatitjen nga AKUK të dokumentacionit të detajuar me analizën e kostove dhe të nevojave për investime, ka vend për përmirësim dhe përditësim të përmbajtjes së kësaj mase, për ta bërë atë më të sinkronizuar me kërkesat që pritet të lindin nga transpozimi i plotë i direktivës së re. Po ashtu, vlen të theksohet se direktiva e re jo vetëm rrit kërkesat për mbulimin e popullsisë me shërbimin e trajtimit të ujërave të përdorura, por gjithashtu vendos standarde të reja për eficiencën energjetike të impianteve dhe integrimin e burimeve të rinovueshme në operimin e tyre, çka e lidh drejtpërdrejt këtë masë me objektivat klimatike dhe të energjisë të PKEK.

· Referuar komentit të paraqitur lidhur me parashikimet në nivel makroekonomik (Nënkapitulli 4.1.1 )  ju bëjmë me dije se PKEK është ndërtuar mbi të dhëna dhe skenarë makroekonomikë të mbështetur në informacionin më të fundit në kohën e hartimit të dokumentit, duke u mbështetur kryesisht në vlerësimet e publikuara nga Fondi Monetar Ndërkombëtar (IMF) dhe skenarët bazë të zhvillimit të PBB-së reale. Shifra prej 4.85% rritje mesatare e projeksionit afatgjatë nuk është një supozim statik, por një indikator orientues që përdoret në skenarizimin e kërkesës për energji dhe ndikimit në emetime. Jemi të vetëdijshëm që projeksionet ekonomike mund të evoluojnë me kalimin e kohës, veçanërisht për periudha kaq afatgjata, dhe për këtë arsye PKEK parashikon përditësime të rregullta çdo dy vjet, për të reflektuar të dhënat dhe tendencat më të fundit makroekonomike. Në lidhje me mungesën e një referencë të saktë për burimin e këtij projeksioni: kjo është një vërejtje e drejtë dhe përmirësimi i transparencës së burimeve do të trajtohet në versionin përfundimtar të dokumentit, duke përfshirë citimet përkatëse për çdo supozim makroekonomik. Gjithashtu përdorimi i të dhënave të vitit 2021 për projeksionet e popullsisë bazohet në seritë statistikore të INSTAT të kohës së hartimit të dokumentit dhe burimet ekzistuese nga projektet ndërkombëtare. Për më tepër, vetë dokumenti i PKEK thekson se supozimet makroekonomike dhe demografike janë të rishikueshme në kohë, në përputhje me dokumentet zyrtare statistikore dhe me progresin e negocimit të kapitujve përkatës të acquis së BE-së, përfshirë Kapitullin 18 (Statistika).
· Referuar komentit të paraqitur për nënkapitullin 4.1.2 – Ndryshimet sektoriale dhe ndikimi në sistemin e energjisë dhe GES ju bëjmë me dije se ky nënkapitull është konceptuar për të reflektuar tendencat ndërsektoriale që ndikojnë drejtpërdrejt në sistemin energjetik të vendit, përfshirë sektorët e ndërtimit, bujqësisë, transportit dhe industrisë, si dhe lidhjet midis rritjes ekonomike, urbanizimit, dinamikave demografike dhe sjelljes së konsumatorëve. Grafiqet dhe tabelat përkatëse (përfshirë Figurat 21, 24–28 dhe Tabelat 27–28 në versionin shqip) janë përdorur për të vizualizuar këto prirje dhe për të ndërtuar një bazë të integruar për modelimin e skenarëve WEM dhe WAM. Burimet statistikore jane perdorur për çdo tabelë dhe grafik të përfshirë në këtë nënkapitull, në mënyrë që përdoruesit e dokumentit të kenë akses të plotë në burimet e të dhënave dhe të përfshihen shpjegime të shtesë pranë figurave dhe tabelave kryesore, për të sqaruar logjikën e përzgjedhjes së treguesve dhe mënyrën se si ata lidhen me skenarët WEM dhe WAM.
Sugjerimet e Shoqatës së Bujqesisë Organike (SHBO), Shoqatës për Mbrojtjen dhe Ruajtjen e Mjedisit Natyror në Shqipëri (PPNEA) dhe Rrjetit CEE Bankwatch :

· Referuar komentit të  paraqitur lidhur me sektorin e LULUCF : 

Në përgjigje të shqetësimeve të ngritura lidhur me peshën e konsiderueshme që i është atribuuar sektorit të pyjeve (LULUCF) në arritjen e objektivave të reduktimit të emetimeve deri në vitin 2050, sqarojmë se qasja e ndjekur nga PKEK mbështetet në një analizë të balancuar dhe të integruar ndërsektoriale. Së pari, vlerësimi i kontributit të sektorit LULUCF është kryer në bazë të modelimeve teknike dhe skenarëve afatgjatë, të harmonizuara me metodologjitë e Bashkimit Evropian dhe praktikat e vendeve anëtare. Ky kontribut nuk përfaqëson një zëvendësim për uljen e emetimeve në sektorët e tjerë, por një komponent shtesë që synon të mbështesë përmbushjen e objektivave të neutralitetit klimatik në mënyrë të qëndrueshme. Së dyti, masat e planifikuara për sektorin LULUCF nuk kufizohen vetëm në praktika konvencionale, por përfshijnë një gamë të gjerë ndërhyrjesh si: përmirësimi i menaxhimit të qëndrueshëm pyjor, ripyllëzimi i zonave të degraduara dhe përdorimi i specieve me rritje të shpejtë, zhvillimi i agropylltarisë dhe forcimi i kapaciteteve institucionale për monitorim dhe raportim sipas kërkesave të legjislacionit të BE-së. Gjithashtu, është marrë në konsideratë ndikimi potencial i ndryshimeve klimatike mbi kapacitetin zhveshës të pyjeve. Për këtë arsye, plani përfshin masa për rritjen e qendrueshmerise së ekosistemeve pyjore përmes përzierjes së specieve më rezistente dhe ruajtjes së shërbimeve ne ekosistemenë planifikimin afatgjatë të përdorimit të tokës. Referuar komentit të  paraqitur lidhur me sektorin e industrisë dhe konkretisht industrinë e çimentos :
Plani Kombëtar për Energjinë dhe Klimën njeh rolin e rëndësishëm të industrisë së çimentos në reduktimin e emetimeve dhe për këtë arsye përfshin masën G-I3 si një ndërhyrje specifike për këtë sektor. Kjo masë është konceptuar si bazë orientuese, me objektiv zhvillimin e mëtejshëm të zgjidhjeve teknologjike me karbon të ulët, përfshirë përdorimin e karburanteve alternativë dhe masat e rinovimit pas vitit 2030. Megjithëse aktualisht nuk jepen detaje të plota teknike, parashikohet që në fazën e zbatimit të hartohen plane specifike në bashkëpunim me industrinë. Gjithashtu, përdorimi i hidrogjenit të gjelbër është trajtuar si një masë ndërsektoriale dhe përfshirja e industrisë së çimentos në këtë proces është një ndër synimet afatmesme të planit. zhvillimet teknologjike dhe mundësitë konkrete të zbatimit në nivel sektorial do te konsiderohen gjate zbatimit te Planit
· Referuar komentit të  paraqitur mbi menaxhimin e mbetjeve dhe masat në sektorin e transportit :

· Plani Kombëtar për Energjinë dhe Klimën e adreson sektorin e mbetjeve dhe transportit në mënyrë të ndërthurur, duke kombinuar objektiva afatshkurtër dhe afatgjatë për reduktimin e emetimeve. Në lidhje me trajtimin termik të mbetjeve, sqarojmë se ai nuk konsiderohet zgjidhje e parë, por si një nga alternativat në kuadër të një sistemi të integruar të menaxhimit të mbetjeve. Plani njeh hierarkinë e mbetjeve dhe përfshin masa për forcimin e parandalimit, ripërdorimit, riciklimit dhe kompostimit. Ndërhyrjet në sektorin e mbetjeve nuk synojnë rritjen e varësisë ndaj djegies, por përmirësimin e gjurmës mjedisore të praktikave ekzistuese dhe trajtimin e mbetjeve jo të riciklueshme, duke respektuar standardet e BE-së, përfshirë edhe evoluimin e legjislacionit të EU ETS mbi emetimet nga inceneratorët. Në lidhje me sektorin e transportit, elektrifikimi i flotes dhe promovimi i hidrogjenit të gjelbër pas vitit 2030 është pjesë e tranzicionit afatgjatë drejt një sistemi të qëndrueshëm dhe me karbon të ulët. Paralelisht, plani përfshin masa për zhvillimin e transportit publik, të qëndrueshëm dhe jo-motorik, në përputhje me objektivat e dekarbonizimit urban dhe rajonal.

Plani mbetet i hapur për përshtatje, në përputhje me evolucionin e legjislacionit të BE-së, përvojat vendase dhe prioritetet e reja që dalin nga konsultimi publik dhe proceset e rishikimit periodik.

· Referuar komentit të  paraqitur mbi gazifikimin dhe ndërtimin e infrastrukturës së gazit
Plani Kombëtar për Energjinë dhe Klimën (PKEK) njeh sfidat që lidhen me përdorimin afatgjatë të lëndëve djegëse fosile, përfshirë gazin natyror, si dhe nevojën për një tranzicion të qëndrueshëm drejt neutralitetit klimatik. Në këtë kuadër, përfshirja e gazit në plan shihet si një masë ndërmjetëse dhe fleksibile, që synon rritjen e sigurisë energjetike dhe diversifikimin e furnizimit, në një fazë ku burimet e rinovueshme janë ende në proces të zgjerimit dhe sistemet mbështetëse janë në ndërtim. Zhvillimi i pikave të gazifikimit në disa rajone nuk nënkupton domosdoshmërisht një strategji kombëtare të mbështetur vetëm në gaz, por përfaqëson një qasje të kujdesshme që adreson nevojat lokale për siguri dhe balancim të sistemit energjetik në kushte krizash ose mungesash prodhimi nga burimet e varura nga moti, siç është rasti i prodhimit hidroenergjetik në Shqipëri.     Së fundi, gazifikimi nuk paraqitet si alternativë ndaj energjisë së rinovueshme, por si një element tranzitor, në shërbim të fleksibilitetit, ruajtjes së stabilitetit të furnizimit dhe menaxhimit të rreziqeve në një sistem energjetik që po transformohet me shpejtësi.

· Referuar komentit të  paraqitur mbi termocentralet është sqaruar më sipër .

· Referuar komentit të  paraqitur mbi gazifikimin, ndërtimin e infrastrukturës së gazit dhe neutralitetit klimatik është sqaruar më sipër.

· Referuar komentit të  paraqitur mbi përmendjen e termocentralit në Kuçovë, informacionin mbi hidrocentralet dhe fleksibilitetin e sistemit :

Përmendja e termocentralit në Kuçovë në PKEK pasqyron një skenar të mundshëm planifikimi, që nuk përbën domosdoshmërisht një projekt të angazhuar për ndërtim. Si në rastin e Vlorës, Korçës dhe Roskovecit, çdo projekt i këtij lloji do të vlerësohet në mënyrë të plotë nga pikëpamja teknike, mjedisore, sociale dhe ekonomike, për të garantuar përputhshmërinë me objektivat e dekarbonizimit dhe angazhimet ndërkombëtare për neutralitetin klimatik. 

· Referuar komentit të  paraqitur mbi ndërtimin e HEC-it të Skavicës dhe ndikimet mjedisore
Plani Kombëtar për Energjinë dhe Klimën njeh qartë varësinë aktuale të Shqipërisë nga burimet hidroenergjetike dhe parashikon masa për diversifikimin progresiv të burimeve të rinovueshme, duke përfshirë zgjerimin e energjisë diellore, dhe të erës. Në këtë kuadër, ndërtimi i HEC-it të Skavicës nuk përjashton zhvillimin e burimeve të tjera, por synon të forcojë sigurinë energjetike, duke përmirësuar kapacitetin për ruajtjen dhe rregullimin e prurjeve hidrike, sidomos në kontekstin e ndryshimeve klimatike që po ndikojnë gjithnjë e më shumë prodhimin ekzistues.    Për sa i përket ndikimeve mjedisore dhe sociale të mundshme të projektit, sqarojmë se çdo vendimmarrje do të mbështetet në vlerësime të plota të ndikimit në mjedis (VNM) dhe në proces të plotë konsultimi me komunitetet e prekura dhe publikun e gjerë, në përputhje me standardet kombëtare dhe ato të BE-së. Çështjet që lidhen me biodiversitetin, habitatet natyrore dhe ndikimet sociale do të trajtohen me kujdes të veçantë dhe transparencë të plotë. Skavica është ende në fazë planifikimi dhe asnjë vendim përfundimtar nuk do të merret pa përfunduar të gjitha analizat teknike, mjedisore dhe sociale, duke garantuar që çdo ndërhyrje të jetë në përputhje me parimin e zhvillimit të qëndrueshëm dhe mbrojtjen e natyrës. Nderkohe, sipas sugjerimit informojme se Shqiperia ka avancuar veçanërisht në zgjerimin e përdorimit të pompave diellore dhe të paneleve diellore per prodhim energjie per vetkonsum kryesisht ne biznese dhe industri si dhe paneleve termik per prodhim te ujit te ngrohte sanitar nëpermjet subvencioneve deri ne 70% nga ana e qeverise per rreth 4000 familje. Prodhimi I energjise elektrike përmes moduleve PV kryesisht nga bizneset dhe industria ka arritur në 193 MWp ose 0.3 TWh që përben vetëm 3.6% të konsumit të energjisë elektrike në KFBE
· Referuar komentit të  paraqitur mbi termocentralet është sqaruar më sipër .
· Referuar komentit të  paraqitur mbi zëvendësimin e biomasës dhe përdorimin e pompave të nxehtësisë:

Plani Kombëtar për Energjinë dhe Klimën (PKEK) njeh sfidat që lidhen me përdorimin e biomasës drusore për ngrohje, veçanërisht ndikimin e saj në ndotjen e ajrit dhe shëndetin publik. Për këtë arsye, plani synon redukimin gradual të varësisë nga burimet e ngrohjes me ndotje të lartë, përmes zgjidhjeve me eficente dhe ndikim më të ulët mjedisor. Zëvendësimi i biomasës me gaz nuk është objektiv kryesor i planit, por paraqitet si një mundësi tranzitore në zona të kufizuara dhe vetëm aty ku alternativat teknike janë të pamjaftueshme. Përdorimi i pompave të nxehtësisë, në përputhje me potencialin klimatik të Shqipërisë dhe strukturën e saj energjetike, përfaqëson një nga masat prioritare të dekarbonizimit në sektorin e ndërtesave dhe ngrohjes.

· Referuar komentit të  paraqitur mbi përdorimin e hidrogjenit të prodhuar nga burime të rinovueshme në sektorë të vështirë për t’u dekarbonizuar, si industria e rëndë, transporti i rëndë dhe eksporti i mundshëm, sqarojmë se përfshirja e hidrogjenit nga burime të rinovueshme në Planin Kombëtar për Energjinë dhe Klimën është bërë në mënyrë të kujdesshme dhe realiste. Ky element trajtohet si alternativë për sektorë të vështirë për t’u dekarbonizuar dhe nuk konkurron me elektrifikimin e drejtpërdrejtë, i cili mbetet prioriteti kryesor.

· Referuar komentit të  paraqitur mbi objektivat për hidrogjenin e gjelbër (G-I6)
Sqarojmë se pikat G-I5 dhe G-I6 trajtojnë aspekte të ndërlidhura por të veçanta të ciklit të hidrogjenit, përkatësisht ofertën dhe kërkesën, duke synuar një qasje të integruar për zhvillimin e këtij sektori në përputhje me parimin e prodhimit pranë konsumit.

Sa i përket objektivit prej 14% të hidrogjenit të gjelbër në përzierjen energjetike deri në vitin 2050, ky synim përfaqëson një skenar ambicioz i bazuar në qasjen e përafrimit me objektivat evropiane, por do të rishikohet dhe përshtatet në përputhje me kapacitetet reale teknike, zhvillimet ekonomike dhe analizat e fizibilitetit që do të kryhen në vijimësi.

Në lidhje me objektivin për zëvendësimin e 50% të hidrogjenit të prodhuar aktualisht nga burime fosile, nënvizojmë se ky është një etapë ndërmjetëse, jo kufizuese, në rrugën drejt dekarbonizimit të plotë të sektorit industrial. Zëvendësimi i pjesës së mbetur do të varet nga zhvillimi i mëtejshëm i infrastrukturës energjetike, kostot dhe përparimi teknologjik.

· Referuar komentit të  paraqitur mbi masën G-W1  (Ulja e emetimeve nga mbetjet) , dëshirojmë të sqarojmë se objektivi për të pasur Plane të Menaxhimit të Integruar të Mbetjeve në të gjitha bashkitë deri në vitin 2035 ka të bëjë me përfundimin e zbatimit të tyre, jo me nisjen e hartimit. Procesi i hartimit të këtyre planeve është në zhvillim dhe mbështetet nga strategjitë kombëtare dhe mekanizmat e financimit ndërkombëtar. Përsa i përket përfshirjes së llojeve të tjera të mbetjeve (si bateritë, llumi I ujërave të zeza dhe mbetjet inerte), masat e propozuara përbëjnë një hap të parë dhe do të zgjerohen më tej nëpërmjet akteve të zbatimit dhe bashkëpunimit ndërinstitucional. Parashikimet buxhetore aktuale pasqyrojnë investimet fillestare të identifikuara në dokumente strategjike dhe do të përditësohen periodikisht në përputhje me zhvillimet dhe nevojat në terren.

· Referuar komentit të  paraqitur mbi masën G-W2 ( Përdorimi i impianteve të djegies së mbetjeve), sqarojmë se Plani Kombëtar për Energjinë dhe Klimën respekton hierarkinë evropiane të mbetjeve, ku parandalimi, ripërdorimi, riciklimi dhe kompostimi kanë përparësi ndaj djegies. Masa G-W2 nuk synon promovimin apo zgjerimin e përdorimit të incinerimit, por vetëm hapësirën për shqyrtim teknik dhe planifikim të kujdesshëm nga bashkitë, aty ku mund të jetë e justifikuar si alternativë e fundit dhe për mbetje që nuk mund të përpunohen ndryshe. Në çdo rast, përdorimi i djegies si opsion duhet të respektojë rreptësisht standardet mjedisore, me kontroll të rreptë të mbetjeve sekondare dhe asgjësimin e sigurt të tyre në impiante të licencuara. Ndërkohë, problematikat e evidentuara në të kaluarën lidhur me incineratorët janë jashtë fushës së këtij dokumenti dhe trajtohen nga autoritetet përkatëse të kontrollit dhe drejtësisë.

· Referuar komentit të  paraqitur mbi masën G-LF1 ( Rritja e kapacitetit natyror të thithjes së karbonit në pyje dhe kullota):
Shëndeti i ekosistemit dhe ruajtja e biodiversitetit përbëjnë elementë të domosdoshëm për arritjen e objektivave klimatikë dhe afatgjatë për qëndrueshmëri. Masa G-LF1 synon rritjen e thithjes së karbonit përmes veprimeve të ndryshme , përfshirë pyllëzimin, por jo të kufizuara në të. Në zbatim do të jepet prioritet zgjidhjeve të bazuara në natyrë dhe metodave të restaurimit natyror që mbështesin shërbimet e ekosistemit, biodiversitetin dhe qëndrueshmërinë e përdorimit të tokës. Këto elementë do të adresohen më qartë në aktet zbatuese dhe udhëzimet teknike që do të shoqërojnë zbatimin e masës.

· Referuar komentit të  paraqitur mbi masën G-LF2 ( Menaxhimi i pyjeve miqësor ndaj mjedisit):
Termi “menaxhim i pyjeve miqësor ndaj mjedisit” është konceptuar në përputhje me praktikat e qëndrueshme të menaxhimit pyjor dhe synohet të përafrohet me standardet e certifikimit të BE-së, përfshirë ato të FSC dhe PEFC, në fazat zbatuese. Parandalimi i prerjeve të paligjshme dhe degradimit të pyjeve është prioritet, dhe masat përkatëse do të specifikohen më tej në aktet zbatuese, përfshirë forcimin e mbikëqyrjes, dixhitalizimin e sistemit të kontrollit dhe rritjen e kapaciteteve inspektuese. Për më tepër, afatet kohore dhe treguesit e matshëm të performancës do të përcaktohen gjatë planifikimit operacional të masës, me qëllim ndjekjen sistematike të progresit dhe vlerësimin e ndikimit të saj.

· Referuar komentit të  paraqitur mbi masën R-E1 ( Mekanizmi i tarifës Feed-in për kapacitete ekzistuese të rinovueshme) sqarojmë se masa R-E1 nuk parashikon promovimin e kontratave të reja “Feed-in”, por përfshin vetëm përmbushjen e angazhimeve ekzistuese për kapacitete të miratuara përpara hyrjes në fuqi të ligjit nr. 24/2023. Diferencimi ndërmjet skenarëve WEM dhe WAM reflekton skenarë zhvillimi bazuar në zbatimin ose jo të masave shtesë për periudhën pas vitit 2023. Në lidhje me ndërtimin e hidrocentraleve të reja, PKEK njeh qartë çështjet e qëndrueshmërisë mjedisore dhe parashikon që çdo zhvillim i mëtejshëm të bëhet në përputhje me kriteret mjedisore, kufizimet ligjore dhe vlerësimet e ndikimit në mjedis sipas legjislacionit mjedisor ne fuqi si dhe duke ruajtur balancën teknologjike të burimeve të rinovueshme. Qasja aktuale synon diversifikimin e burimeve të energjisë, me theks të veçantë në energjinë diellore dhe erës, në përputhje me kuadrin ligjor të ri dhe objektivat afatgjata të dekarbonizimit.

· Referuar komentit të  paraqitur mbi rritjen e kapacitetin të rrjetit elektrik për të akomoduar kapacitetin e rritur të energjisë së rinovueshme është sqaruar më sipër.

· Referuar komentit të  paraqitur mbi masën R-T1 ( Elektrifikimi i sektorit të transportit):
Masa R-T1 ka si fokus elektrifikimin e sektorit të transportit në tërësi, dhe jo vetëm të automjeteve individuale. Dokumenti strategjik i cili eshte duke u hartuar do të përcaktojë më qartë në aktet zbatuese se përfshirja e transportit publik elektrik, si autobusët dhe linjat urbane, si dhe përmirësimi i infrastrukturës për ecje dhe çiklizëm, janë pjesë e masave mbështetëse për dekarbonizimin e sektorit. Përmirësimi i aksesit në transport të qëndrueshëm dhe promovimi i formave aktive të lëvizjes janë thelbësorë për uljen e emetimeve dhe do të integrohen në mënyrë të koordinuar me politikat kombëtare të mobilitetit urban.

· Referuar komentit të  paraqitur mbi masën R-T2 (Biokarburante të qëndrueshme / të avancuara), informojme se se transpozimi i plotë i kritereve të qëndrueshmërisë të përcaktuara në Direktivën (BE) 2018/2001 dhe përditësimet e saj të fundit është një hap thelbësor dhe përfshihet në objektivat rregullatorë të afërt të Shqipërisë. Masa R-T2 synon të mbështesë zhvillimin e sektorit në përputhje me standardet evropiane dhe me vlerësime mjedisore dhe ekonomike të kujdesshme. Objektivi i përkohshëm për vitin 2025 është vendosur si orientues, ndërsa politika do të përshtatet me dinamikën e legjislacionit të BE-së dhe progresin e brendshëm I cili do te hyje ne zbatim pas miratimit te legjislacionit perkates ne proces miratimi. Lidhur me fokusin te eksporti, sqarohet se çdo opsion i tillë do të merret në konsideratë vetëm pas sigurimit të furnizimit të qëndrueshëm për tregun vendas. Në çdo rast, elektrifikimi i transportit dhe përmirësimi i transportit publik mbeten prioritete themelore të Planit, të trajtuara përmes masave të dedikuara si R-T1 dhe politikave mbështetëse të mobilitetit të qëndrueshëm.

· Referuar komentit të  paraqitur mbi masën R-I1 (Mbështetja e aplikacioneve të energjisë së rinovueshme në shkallë të vogël në sektorin industrial jo-ushqimor):
Kjo masë ka rëndësi strategjike për promovimin e vetë-prodhimit dhe konsumit të energjisë së rinovueshme në industri, dhe buxheti prej 2 milionë eurosh paraqet një vlerësim fillestar, i cili do të rishikohet dhe mund të zgjerohet në varësi të kërkesës dhe disponueshmërisë së fondeve publike dhe donatorëve ndërkombëtarë. Objektivi kryesor i kesaj mase eshte nxitja dhe mbështetja per instalimin e sistemeve të energjisë së rinovueshme në shkallë të vogël në sektorin industrial joushqimor, me qëllim uljen e konsumit të energjisë, reduktimin e kostove të prodhimit, përmirësimin e efiçencës energjetike dhe zvogëlimin e emetimeve të gazeve serrë, duke kontribuar në rritjen e konkurrueshmërisë dhe qëndrueshmërisë së këtij sektori. Gjatë vitit 2023, Operatori i Sistemit të Shpërndarjes (OSSH sh.a) i ka dhënë statusin e Vetëprodhuesit 723 klientëve me një kapacitet total prej rreth 60,56 MWp. Këto zhvillime pozitive inkurajojnë një tranzicion më të shpejtë drejt një mjedisi energjitik më të qëndrueshëm dhe të efektshëm.
· Referuar komentit të  paraqitur mbi përdorimin e gazit dhe Termocentralit të Vlorës, është sqaruar më sipër.

· Referuar komentit të  paraqitur mbi Hidrocentralin e Skavicës dhe vlerësimin e ndikimit në mjedis, është sqaruar më sipër.

· Referuar komentit të  paraqitur mbi mbi gazifikimin dhe ndërtimin e infrastrukturës së gazit , është sqaruar më sipër.

· Referuar komentit të  paraqitur mbi mbi masën ES-O4  (Eksplorimi, prodhimi dhe përpunimi i hidrokarbureve):
· Masa ES-O4 fokusohet aktualisht në kontrollin e cilësisë së karburantit, një aspekt i rëndësishëm për uljen e ndotjes lokale të ajrit dhe mbrojtjen e shëndetit publik, edhe pse kontributi i saj në dekarbonizim është indirekt dhe i kufizuar. Sqarojmë se aktualisht nuk parashikohet zgjerim i aktivitetit të kërkimit dhe prodhimit të ri të hidrokarbureve, në përputhje me qasjen kombëtare drejt tranzicionit të energjisë dhe dekarbonizimit. Në këtë kuadër, roli i kësaj mase do të rishikohet dhe pozicionohet më qartë brenda dimensioneve të përshtatshme të Planit.

· Referuar komentit të  paraqitur mbi gazifikimin dhe ndërtimin e infrastrukturës së gazit , është sqaruar më sipër.

· Referuar komentit të  paraqitur mbi gazifikimin dhe ndërtimin e infrastrukturës së gazit , është sqaruar më sipër.

· Referuar komentit të  paraqitur mbi masën EM-I3 (Vendosja e operatorit të BRE-ve dhe transformimi i tarifave Feed-in):
Kjo masë është thelbësore për funksionimin e qëndrueshëm të tregut të energjisë së rinovueshme dhe për kalimin drejt skemave konkurruese të mbështetjes, në përputhje me ligjin nr. 24/2023. Hartimi I aktit legjislativ mbi afatet dhe  per ngritjen funksionale të operatorit të BRE-ve, rregullat e ankandeve dhe përcaktimin e metodologjive për çmimet e referencës jane ne process vlersimi në zbatim të ligjit nr. 24/2023Ky proces po zhvillohet në bashkëpunim me institucionet përgjegjëse dhe me mbështetjen e partnerëve ndërkombëtarë dhe do të garantojë transparencë, konkurrencë dhe efektivitet në mbështetjen e investimeve në energji të rinovueshme.
· Referuar komentit të  paraqitur mbi masën EM-P1 (Zhdukja e varfërisë energjetike), informojme se përkufizimi kuptimplotë dhe gjithëpërfshirës për varfërinë energjetike  eshte perfshire ne legjislacionin ne proces miratimi mbi eficencen e energjise, dhe draftligjin “Per sektorin e Energjise elektrike” sipas direktivave perkatese te BE-se dhe udhezimeve te EnC. Eshte bere nje analize për identifikimin dhe ndjekjen e grupeve vulnerabël.. Plani i Veprimit për varfërinë energjetike do të përfshijë objektiva të qartë, masa të detajuara dhe tregues vjetorë të matshëm, duke ndjekur përvojat më të mira të vendeve të BE-së dhe në përputhje me rekomandimet e Sekretariatit.
· Referuar komentit të  paraqitur mbi masën G-W2 (Objektivat për djegien e mbetjeve):

Referenca për vitin 2025 do të rishikohet dhe përditësohet, për të pasqyruar situatën aktuale dhe për të shmangur paqartësitë në planifikim. Në lidhje me përfshirjen e objektivave për djegien, sqarojmë se Plani nuk ka për qëllim të promovojë djegien si qëllim në vetvete, por vetëm ta marrë parasysh si opsion të fundit, në përputhje me hierarkinë evropiane të menaxhimit të mbetjeve. Qëllimi parësor mbetet parandalimi, ripërdorimi, riciklimi dhe kompostimi, ku do të përqendrohen masat prioritare dhe investimet.

Referuar komentit të  paraqitur mbi masën R-E5 (Rrjet elektrik i fuqishëm për të përballuar rritjen e kapacitetit të energjisë së rinovueshme, investime në kapacitetin e energjisë së rinovueshme në tregun e lirë) ) sqarojme se eshte reflektuar ne draft PKEK sipas sugjerimit.
.
Sqarojmë se niveli i humbjeve të energjisë elektrike në sistemin e transmetimit për vitin 2023 është 220 GWh ose 2.17 % e energjisë elektrike të transmetuar ndersa humbjet e energjisë elektrike në rrjetin e shpërndarjes te raportuara nga OSHEE Group përgjatë vitit 2023 janë 18.93 %, me një diferencë prej 0.7 % më të ulta se targeti i vendosur në VKM-në nr. 758, datë 09.12.2021,“Për një ndryshim në vendimin nr. 253, datë 24.4.2019, të Këshillit të Ministrave, “Për miratimin e planit të konsolidimit financiar të sektorit publik, elektroenergjitik” sic eshte reflektuar edhe ne paragrafin 1,2 “Përmbledhje e situatës aktuale të politikave të energjisë dhe klimës”.

Referuar komentit të  paraqitur për Figurat 333 dhe 81 (Emetimet në sektorin e shërbimeve):

Sektorët e shërbimeve, në shumicën e rasteve, paraqiten si kategori e përgjithshme që përfshin një gamë të gjerë aktivitetesh joprodhuese, si administrata publike, arsimi, shëndetësia, tregtia, akomodimi, aktivitetet financiare, kulturore etj. Termi “shërbime të tjera” përdoret për të përmbledhur nënsektorë të ndryshëm që nuk kategorizohen veçmas në të dhënat statistikore, por që së bashku përbëjnë një pjesë të konsiderueshme të konsumit të energjisë, kryesisht për ngrohje, ndriçim dhe pajisje elektrike në godina. 
· Referuar komentit të  paraqitur për Figurat 36, 38 dhe 84 (Emetimet në sektorin e transformimit dhe përdorimi i gazit) :
Rritja e parashikuar e emetimeve në sektorin e transformimit në skenarët afatmesëm reflekton një fazë kalimtare të tranzicionit energjetik, gjatë së cilës futja e gazit natyror synon të zëvendësojë karburantet më ndotëse si qymyri dhe mazuti, duke rritur fleksibilitetin e sistemit dhe sigurinë e furnizimit. Në afat të gjatë, objektivat e Planit Kombëtar për Energjinë dhe Klimën (NECP) synojnë reduktim të ndjeshëm të emetimeve, duke kaluar në një strukturë energjetike të dominuar nga burimet e rinovueshme, ku përdorimi i gazit do të reduktohet ndjeshëm ose zëvendësohet me gazra të pastër si hidrogjeni i gjelbër. Skenarët WEM dhe WAM paraqesin qasjet e ndërmjetme të mundshme, dhe jo gjendjen përfundimtare. Për këtë arsye, parashikimet afatmesme nuk duhet interpretuar si qëllime të qëndrueshme, por si kompromis funksional për të mbështetur tranzicionin drejt neutralitetit klimatik, që mbetet synimi përfundimtar i Planit.

· Referuar komentit të  paraqitur mbi termocentralet është sqaruar më sipër .

. Referuar komentit të  paraqitur mbi Tabelën 51 (Përdorimi i drurit në skenarin WAM):

Sqarojme se rritja e përdorimit të drurit në skenarin WAM nuk nënkupton një strategji që synon shtim të presionit mbi burimet pyjore, por pasqyron një hipotezë modelimi ku përdorimi i bioenergjisë – përfshirë lëndën drusore nga burime të qëndrueshme – mund të zëvendësojë karburantet fosile në sektorë të caktuar, si ngrohja në zonat rurale.

· Referuar komentit të  paraqitur mbi Tabelën 55 (Kapacitetet e reja të gjenerimit sipas skenarit WAM) mbi termocentralet është sqaruar më sipër .

Lidhur me ngadalësimin e kapacitetit të paneleve diellore në çati në periudhën 2026–2030, kjo pasqyron supozime konservatore të modelimit, duke marrë parasysh ritmin aktual të zbatimit, sfidat e lidhjes me rrjetin dhe mungesën e stimujve të qëndrueshëm. Referuar komentit të  paraqitur mbi Tabelën 56 (Kapacitetet e gjenerimit sipas skenarit WEM):
Në lidhje me termocentralin e Vlorës, pajtohemi që kapaciteti aktual i instaluar është 97 MW. Shifra prej 197 MW e paraqitur në Tabelën 56 i referohet një supozimi teknik në modelim, i cili përfshin një zgjerim të mundshëm të kapacitetit në rast se centrali vihet në punë dhe pësohet modernizim me qëllim përdorimin e gazit natyror. Lidhur me mospërfshirjen e kapaciteteve të reja të paneleve diellore në çati pas vitit 2025 në skenarin WEM, kjo buron nga supozimi se politikat ekzistuese nuk parashikojnë një përshpejtim të mëtejshëm të vetëprodhimit pa masa të reja nxitëse. Referuar komentit të  paraqitur mbi Seksionin 5.3 – Përmbledhja e nevojave për investime

Seksioni 5.3 paraqet një përmbledhje indikative të kostove të investimeve, bazuar në informacionin e disponueshëm në kohën e hartimit të Planit. Buxhetet e propozuara në Politikat dhe Masat mund të jenë të kufizuara ose të paqarta, dhe kjo do të adresohet përmes harmonizimit të të dhënave financiare ndërmjet kapitujve përkatës. Për më tepër, për prioritetet me ndikim të madh (si masat për varfërinë energjetike, sektorin industrial, eficiencën në ndërtesa dhe zhvillimin e rrjetit elektrik), do të konsiderohet rishikimi i kuadrit financiar, në përputhje me burimet e mundshme nga buxheti i shtetit, fondet IPA, mekanizmat e BE-së dhe partnerët ndërkombëtarë të zhvillimit.

Relacion shpjegues për projektvendimin “Për rishikimin e planit kombëtar për energjinë dhe klimën 2020 – 2030”.


